
NOTA DE PRENSA


RIBADUMIA REFORZA AS LABORES DE BACHEADO NAS ESTRADAS DO TERMO MUNICIPAL

· As intervencións permiten garantir vías máis seguras e en mellor estado para vehículos e peóns
· [bookmark: _GoBack]As intensas e prolongadas choivas das últimas semanas incrementaron a necesidade destas actuacións

Ribadumia. Martes, 3 de marzo. O Concello de Ribadumia está a levar a cabo diversas labores de bacheado en diferentes puntos do termo municipal, co obxectivo de garantir unhas estradas en bo estado e libres de elementos deteriorados que dificulten a circulación polos rueiros e vías das distintas parroquias.

Estas actuacións víronse reforzadas debido ás fortes e prolongadas choivas das últimas semanas, que provocaron un maior desgaste do firme e a aparición de novos ocos en determinados tramos.

Os traballos están sendo executados por unha cuadrilla de persoal municipal, encargada de localizar e reparar os ocos existentes no firme, procedendo ao seu recheo e posterior nivelación para asegurar que a superficie quede correctamente aplanada e corrixida.

Estas actuacións permiten mellorar a seguridade viaria, previr danos nos vehículos e ofrecer unha circulación máis cómoda tanto para condutores como para peóns. Desde o goberno local sublíñase que este tipo de intervencións forman parte do mantemento continuo das infraestruturas municipais, co fin de conservar en óptimas condicións a rede viaria do concello.

O Concello de Ribadumia continuará desenvolvendo estes traballos de maneira progresiva en todas as parroquias, atendendo ás necesidades detectadas e ás comunicacións trasladadas pola veciñanza.

